Íbúafundur í Végarði 19.04 2005, kl. 20.00
Jóhann Þórhallsson kynnti dagskrá og stjórnaði fundi. 24 fundargestir mættir.

1. Fundarsetning 

2. Byggðamerki Fljótsdalshrepps 

3. Staðardagskrá 21 í Fljótsdal

4. Fjarskipti

5. Virkjanaframkvæmdir

6. Önnur mál

Gunnþórunn Ingólfsdóttir oddviti fór yfir það helsta sem framundan er í sveitarfélaginu og sagði frá áformum sveitarstjórnar um framkvæmdir. Ákveðið hefur verið að starfrækja unglingavinnu í sumar, fyrir 12-15 ára unglinga. Sveitarstjórn er að kanna möguleika á að taka þátt í útboði með Rarik , um að jafnhliða jarðstrengjum Rarik  verði dregin ljósleiðararör á bæi á lagnaleiðinni. Markmið með slíkri framkvæmd væri að opna á góða framtíðarmöguleika íbúa í fjarskiptum. Áætlað er að ljúka framkvæmdum við lóð Végarðs í vor , þannig að hægt verði að opna þar tjaldsvæði í sumar. Í fjárhagsáætlun sveitarfélagsins fyrir 2005 er fjármagn ætlað til niðursetningar ljósastaura við bæi sveitarinnar. Sveitarstjórn hefur nýverið gengið frá samningi um uppbyggingu háhraðnetsambands við eMax ehf, tengingum á að vera lokið 1. júlí. Samþykkt hefur verið Staðardagskrá 21 fyrir sveitarfélagið, sem ætlað er að hafa til hliðsjónar í stefnumörkun sveitarfélagsins. Ekki verður kosið um sameiningu Fljótsdalshrepps við önnur sveitarfélög í þeim sameiningarkosningum sem boðað hefur verið til í haust. 

Gunnþórunn sagði frá því að Fljótsdalshreppi hefði borist að gjöf byggðamerki og sýndi fundargestum prentaða útgáfu af merkinu.

Hún færði gefanda/höfundi Sigurjóni Haukssyni bestu þakkir ,blómvönd og litla útgáfu af merkinu. Merkið er í þrem litum grænum, bláum og hvítum og er sýn yfir Lagarfljót inn til Snæfells.

Sigurjón kynnti hugmyndina að baki merkinu þ.e.a.s. Snæfell er einkennisfjall Fljótsdals og Fljótsdalshéraðs alls. Lagarfljót er helsta einkenni Fljótsdals og Fljótsdalshéraðs. Lagarfljótsormurinn er þekktasta vatnaskrímsli á Íslandi. Gróðursæld er mikil í Fljótsdal og því er grænn litur aðallitur merkisins.

Ragnhildur Helga Jónsdóttir Landsskrifstofu Staðardagskrár 21 sagði frá því að nefnd sú er hún hefur unnið með í Fljótsdal að undirbúningi samþykktar Staðardagskrá 21 hefði tekið fyrir og unnið með 10 málaflokka. Sveitarstjórn  hefði fyrir hönd sveitarfélagsins samþykkt tillögur nefndarinnar og þar með bæst í hóp annara sveitarfélaga sem lokið hafa slíku starfi. Hún kynnti þau mál sem samkvæmt samþykktinni á að vinna að í næstu framtíð. Hún þakkaði  nefndaarmönnum sem og oddvita fyrir einstaklega gott  samstarf.

Jóhann, sem formaður Staðardagskrárnefndar í Fljótdal lýsti ánægju sinni með hversu vinna nefndarinnar hefði gengið hratt og örugglega fyrir sig og sagði að honum hefði þótt gefandi að taka þar þátt. Hann þakkaði Ragnhildi fyrir  fyrir hönd nefndarinnar og sveitarfélagsins fyrir hennar þátt í vinnunni og sagði hann stóran.

Hrönn Hjálmarsdóttir spurði  hvort raunhæft væri að ætla að alltaf væri hægt að ganga að því vísu að ferðamenn gætu séð hreindýr á heiðinni án þess að keyra utanvegar, en í samþykkt fyrir Staðardagskrána er bent á möguleika á skipulögðum ferðum fyrir ferðamenn til að horfa á hreindýr. Umræður urðu um mögulega hreindýrahátíð.  Pétur Ingólfsson sagði að sennilega væri búið að finna hlutverk fyrir gamla gangnamunnann, til stæði að hann yrði vatnstankur. Einnig urðu umræður um þjóðgarð norðaustan Vatnajökuls og hvort ástæða væri til að ætla að stofnun hans yrði byggðinni til framdráttar.
Sveinbjörn Nikulásson kynnti  eMax/ Þekkingu ehf, það fjarskiptafyrirtæki sem hann vinnur fyrir og hefur nú gert samning við Fljótsdalshrepp, líkt og fleiri sveitarfélög annars staðar á landinu. Fyrirtækið einbeitir sér að lausnum fyrir háhraða internettengingar, ekki síst í hinum dreifðari byggðum og á sumarhúsasvæðum. Hann sagði frá því hvernig fyrirtækið hyggðist standa að framkvæmdum í Fljótsdal, en samkvæmt samningi við sveitarfélagið eiga tengingar fyrir heimili sveitarinnar að vera tiltækar í síðasta lagi 1. júli.

Gunnþórunn sagði sveitarstjórn hafa gengið frá samningi við eMax 11. apríl um sameiginlegt átak Fljótsdalshrepps og eMax um uppbyggingu háhraða internetsambands í sveitinni. Hvorutveggja með tengingum heimila við 2 örbylgju senda  sem eMax mun setja upp og tengingum heimila við ljósleiðara Fjarska ehf ,  þ.e. þegar Fjarski hefur lokið að tengja ljósleiðara sinn inn á 7 bæji, en þeim framkvæmdum er ætlað að ljúka í vor. Í  samningnum fælist m.a. að eMax skuldbindi sig til að þjónusta sveitarfélagið í 4 ár með bestu lausnum til háhraða nettenginga sem fyrirtækið er með í notkun hverju sinni. Fyrsta árið fá heimili sveitarinnar  fríar tengingar og áskrift. Gunnþórunn sagði að nú þegar hefði skrifstofa sveitarfélagsins verið tengd þessu nýja sambandi og hefði tölvan í nettengingunni keyrt á 30 x meiri hraða en áður.  Sveitarfélagið hefði einnig samið um (skráð lén) netfangaendinguna fljotsdalur.is. Íbúum stæði til boða við nýjar tengingar að taka upp   þá endingu á netfang sitt, eða að öðrum kosti nota emax.is. Fljótsdalshreppur myndi þannig fá netfangið fljotsdalshreppur@fljotsdalur.is.

Guðmundur Pétursson frá Landsvirkjun sýndi myndir af virkjanaframkvæmdum og kynnti stöðu framkvæmdanna sem væri bæði í tíma og áætluðu fjármagni, á áætlun fyrirtækisins. Hann sagði mikil fjölmiðla umræðu undanfarið um að upplýsingar um sprungur á Kárahnjúkasvæðinu væru algjörlega nýjar af nálinni ætti ekki við rök að styðjast, flestar sprungurnar hefðu áður verið þekktar, enda búið að bora yfir 300 könnunarholur á svæðinu. Það hefði hins vegar komið í ljós þegar jarðvegur hefði verið fjarlægður undir stíflustæðinu að sprunga þar væri umfangsmeiri en ætlað var og því hefðu hönnunarforsendur verið endurmetnar. Öll öryggismörk væru rífleg, þannig að til hugsanlegs skaða kæmi ekki við neinar þekktar aðstæður.

Þorsteinn Pétursson taldi að fram hefði komið í fréttum að aukin hætta yrði á jarðskjálftavirkni í lónstæðinu. Lárus Heiðarsson spurði um hlutverk svonefnds táveggs og Sigmar Ingason vildi vita hvort einhverjar hugmyndir um nafn á virkjunarstöðinni í Fljótsdal lægju fyrir. Sigmar taldi ekki viðeigandi ef stöðin yrði t.d. nefnd Kárahnjúkastöð. Finna þyrfti stöðinni  nafn úr nágrenni hennar.

Guðmundur svaraði framkomnum spurningum.Táveggurinn væri steyptur kjarni stíflunar og m.a. væru inn í honum göng til eftirlits.  Hann taldi ekkert hafa komið fram sem sýndi hættu á aukinni jarðskjálftahættu með myndun lónsins. Varðandi nafn á stöðina væri ekkert ákveðið nafn í umræðunni, en sagði gott að fá þessa ábendingu Sigmars.

Pétur Ingólfsson Landsvirkjun kynnti framkvæmdir við Ufsarveitu og sýndi myndir og teikningar.  Fyrirtækið Arnarfell væri eini verktakinn á svæðinu um þessar mundir. Hann sagði að áætlað væri að veitan skaffaði 18 % af rafmagni Kárahnjúkavirkjunar.Framkvæmdir væru í gangi og stæðu fram á árið 2008.

Gunnþórunn spurði hvort átt væri við 18% af vatni , þegar talað væri um 18% af rafmagni. Vildi vita hvernig fall niður Valþjófsstaðafjall kæmi inn í orkumyndun virkjunarinnar. Pétur sagði að það væri hlutverk gerðardóms eða annarra slíkra aðila að skera úr um það, þ.e.a.s. ef spurningin snerist um vatnsréttindi.

Albert Guðmundsson starfsmaður Landsvirkjunar og Landsnets kynnti með máli og myndum framkvæmdir sem framundan eru við lagningu Fljótsdalslínu 3 og 4 og breytingu  á Kröflulínu.  Að mestu hefur verið lokið slóðagerð fyrir Fljótsdalslínu 3 og 4 í Fljótsdal og áætlað að reising mastra hefjist í október nk. í Fljótsdal. Albert ræddi nokkuð mun á því að leggja loftlínur eða jarðstrengi og sagði að í dag væri lagning jarðstrengja 11 kv jafnvel ódýrari kostur, en lagning loftlína . Með stærri línum stórykist kostnaður við lagningu þeirra í jörðu og væri t.a.m kostnaður við lagningu 400 kv strengja í jörðu allt að tífaldur við að leggja þær línur í lofti.

Gunnþórunn ritaði fundargerð

